
Husi loron 1 to’o loron 4 fulan-maiu tinan 2017, UNESCO sei hala’o ninia selebrasaun prinsipal ba Loron
Mundial Liberdade Imprensa nian iha Jakarta, kolabora ho Governu Republika Indonézia no Konsellu
Imprensa Indonézia.

Ami, membru husi midia independente Timor-Leste, defensér direitus umanus no membru husi Timor
Papua Connection (TiPaCo), ho karta ida ne'e, husu no espera ba Ita-Boot sira nia konsiderasaun.

Hanesan Konferénsia Internasiondl Loron Mundial Liberdade Imprensa nian, atu diskute nesesidade ba
média ne’ebé livre ho kualidade, ami enkoraja imi atu enfatiza asesu livre no seguransa ba jornalista
sira iha parte tomak iha INDONEZIA, liuliu iha Papua Osidental.

Nu’'udar ema timoroan, ami komprende kle’an nesesidade ba midia ne’ebé independente no ho
kualidade hodi haforsa konxiénsia publiku no responde ba injustisa sosial no politika. Tristemente, ami
mos komprende tebes saida mak konsekuénsia bainhira liberdade Imprensa limitadu.

Favor keta haluha katak ami iha Timor-Leste sei hein akontabilidade ba asasinatu sira hanesan Balibo 5
no Roger East iha 1975, no mds Agus Muliawan no Sander Thoenes iha 1999. Maski iha testiméniu
diretu no evidénsia faktudl, seidauk iha ema ida ba tribundl nu'udar autér ba jornalista sira-ne’ebe nia
oho.

Konstituisaun Indonézia 1945 no Lei Imprensa 1982 defende liberdade Imprensa. Maibé, maski iha
progresu balu dezde tempu Prezidente Suharto sai iha fulan-maiu 1998, governu indonézia sei tau
limitasaun sériu ba jornalista sira.

Jornalista independente sira iha Indonézia hetan ameasa barak atu hala’o sira-nia kobertura. Bainhira
fotografu-na’in midia nian to’o fatin eventu ruma, sira hasoru intimidasaun, asaltu no autoridade
seguransa hetan estraga sira-nia ekipamentu. Alende ne'e, autoridade indonézia kontrola asesu ba area
espesifiku iha nasaun.

Preokupasaun boot mak jornalista nasional no husi rai-li'ur tenke aplika ba lisensa espesial atu vizita
Papua Osidentadl, no dala barak sira la hetan lisensa ne’e. No sira ne’ebé hetan lisensa més, tenke
aguenta ho hafuhu, intimidasaun, persegisaun no dala ruma forsa seguransa kaer sira arbiru.

Hodi enfatiza ami-nia pedidu, ami inklui foto ho ami-nia deklarasaun husi dia 29 Abril iha Avenida da
Liberdade de Imprensa iha Dili, Timor-Leste.

Ho respeitu

Celestino Gusmao Pereira

